
MINUTI

Il-Minuti tal-Laqgħa Nru 26 li saret fl-24 ta’ April 2024, ġew konfermati. 

PREŻENTAZZJONI MILL-MINISTRU GĦAT-TRASPORT, L-INFRASTRUTTURA U X-XOGĦLIJIET PUBBLIĊI L-ONOR. CHRIS BONETT DWAR IR-RATIFIKA TA’ FTEHEMIET TAL-EU DWAR L-AVJAZZJONI MA’ PAJJIŻI TERZI

IĊ-CHAIRPERSON (Onor. Edward Zammit Lewis): Nixtieq nirringrazzja lill-Ministru Chris Bonett talli ngħaqad magħna llum fuq rikjesta tal-istess Kumitat. U għalhekk nistiednu mill-ewwel sabiex jagħtina l-preżentazzjoni  dwar ir-ratifika ta’ ftehemiet tal-EU dwar l-avjazzjoni ma’ pajjiżi terzi.

ONOR. CHRIS BONETT (Ministru għat-Trasport, l-Infrastruttura u x-Xogħlijiet): Sur President, illum qegħdin hawnhekk biex intellgħu għad-diskussjoni numru ta’ trattati li jridu jiġu ratifikati mill-Parlament Malti. Se nagħti introduzzjoni żgħira. Minn mindu sar is-single market tal-avjazzjoni tal-Unjoni Ewropea, is-suq kien jaħdem b’ħafna ftehemiet bilaterali bejn il-pajjiżi. Issa l-Unjoni Ewropea se tagħmel dawn il-ftehemiet mal-pajjiżi li huma barra mill-Unjoni Ewropea imma mhux neċessarjament barra mill-Ewropa. Fil-fatt għandna ftehemiet hawnhekk li jmissu lin-Norveġja, l-Iżlanda, l-Armenja, eċċ. Miegħi hawn il-Kaptan Charles Pace li huwa d-Direttur Ġenerali fis-Civil Aviation Directorate ta’ Transport Malta biex ikun jista’ jispjegalkom x’inhuma dawn it-trattati. Xi ħaġa li nixtieq inżid hi li l-Gvern kien diġà ta l-awtorizzazzjoni lill-Ewropa sabiex tidħol fin-negozjati u tiffirma dawn id-dokumenti. Bħala 27 pajjiż membru kulħadd aċċettahom dawn it-trattati, u issa qegħdin fil-proċess formali ta’ ratifika.

Issa se nħalli f’idejn il-Kaptan Pace sabiex jagħti spjegazzjoni. 

IL-KAPTAN CHARLES PACE (Direttur tal-Avjazzjoni Ċivili): Sur President, hawnhekk qed nitkellmu fuq it-trattat bilaterali bejn l-EU u l-US, li ġie ffirmat fl-2007 u li ġie mibdul fl-2010 b’modifiki żgħar. Imbagħad daħlu l-Iżlanda u n-Norveġja fit-trattat. Malta, għal xi raġuni, għadha ma ffirmatx l-aħħar parti tat-trattat, u ċjoè l-parti li tinkludi ż-żieda tal-Iżlanda u n-Norveġja. Fil-fatt hawnhekk mhux qed nitkellmu fuq tibdil fit-trattat li ġie ffirmat fl-2007 imma fuq ir-ratifika ta’ Malta għall-aħħar parti tat-trattat, fejn hemm id-dħul tan-Norveġja u l-Iżlanda. 

Għandha ssir laqgħa bejn l-Unjoni Ewropea u l-Istati Uniti fit-22 ta’ Mejju, jiġifieri l-ġimgħa d-dieħla, u xtaqu li aħna niffirmawh peress li aħna l-aħħar pajjiż li għadna ma rratifikajniex, u b’hekk ikunu jistgħu jgħidu li l-proċess ingħalaq kollu. Għalkemm għadna ma ffirmajniex it-trattat, xorta jiġi in play għax ilu jintuża żmien twil, u allura dan ma jżommx milli jidħol fis-seħħ, jiġifieri  ma nbidel xejn mit-test oriġinali tiegħu ħlief iż-żieda tan-Norveġja u l-Iżlanda. 

It-trattat bħal kull trattat tal-Air Services jagħti aktar ċarezza kif għandek ittir minn pajjiż għal ieħor, f’dan il-każ minn kontinent għal kontinent. Għandek miljuni ta’ persuni li jgawdu minn dan it-trattat Open Skies, fejn l-operaturi tal-Ewropa jistgħu jidħlu l-Istati Uniti u fl-istess ħin l-operaturi Amerikani jistgħu jtiru lejn l-Ewropa. Kif qal il-Ministru,  hemm trattati oħra bilaterali li għadhom hemm. L-Unjoni Ewropea qed tgħidilna li meta niftħu trattati ġodda, dejjem irridu ndaħħlu l-European clauses fejn qegħdin nitkellmu bħala Ewropa u mhux bħala Malta, imma fadlilna xi ftit pajjiżi li ma jixtiqux jiftħu t-trattat. Jista’ jkun minħabba l-protezzjoni tal-airlines tagħhom milli għax jibżgħu mill-kompetizzjoni, u allura għad fadal xi trattati li huma jew single designation jew single destination, partikularment it-Turkija u l-Libja li huma l-aktar qrib tagħna li għandhom trattati bejn il-pajjiżi. F’dan il-każ aħna għandna bżonn nagħlqu l-kapitlu tal-US/EU agreement. 

IĊ-CHAIRPERSON: Hawnhekk qed nitkellmu fuq is-Single European Skies Policy li hija an internal market f’dak li għandu x’jaqsam mal-avjazzjoni. Issa jien qed nifhem li hawnhekk, apparti internament, kif qal tajjeb il-Ministru u inti wkoll Sur Pace, mhux biss tittratta stati membri imma tittratta wkoll membri li qegħdin f’dik li jgħidulha l-EEA, bħall-Iżvizzera u n-Norveġja imma tittratta l-Ewropa f’sens aktar wiesa’. Xtaqt nistaqsik jekk l-Unjoni Ewropea għandhiex il-kapaċità, nassumi li iva jekk qed tinnegozja, bħala exclusive competence biex tinnegozja internazzjonalment ma’ kontinenti jew ma’ pajjiżi oħra, f’dan il-każ semmejt lill-Istati Uniti tal-Amerika, u kif dan jimpatta fuq ħafna air services agreements li ilhom isiru u li Malta kienet tagħmel u li ħafna minnhom ikunu bilaterali u hawn pajjiżi li għadhom jużawhom. 

IL-KAPTAN CHARLES PACE: Ġeneralment, meta l-Unjoni tgħid li se titkellem u se tagħmel trattattivi ma’ xi pajjiż jew kontinent, l-istat membru joqgħod pass lura ħalli tmexxi l-EU. Ġieli l-EU tasal biex tiffirma għan-nom tagħna u ġieli jkun hemm problemi u tgħidlek go back to your own ASA għax ma tkunx irnexxielha tasal. Imbagħad, anke kif inhu s-suq illum, l-airlines mhux neċessarjament huma bbażati f’post wieħed, bħall-antik. U allura jkollok pereżempju, trattat bejn Malta u t-Turkija li, għalkemm għandna bilaterali, trid titlaq minn Malta. 

Però, jekk għandna airline tagħna li hija Maltija, reġistrata hawn Malta, imma l-bażi tagħha qiegħda f’Cologne, teknikament ma tistax tieħu vantaġġ tat-trattat bejn Malta u t-Turkija. Trid titkellem mal-pajjiż fejn qiegħed u allura għandek ħafna airlines li mhumiex qegħdin igawdu minn dawk it-trattati li jkunu bilaterali għax teknikament trid tagħmel it-tluq minn Malta. Tista’ topera dak li nsejħulu Five Freedoms of the Air imma, għal darb’oħra, trid titkellem mal-pajjiż l-ieħor biex jagħtuk il-permess biex topera minn hemmhekk. 

Naħseb li għall-industrija tagħna li t-trattati jkunu mal-Ewropa jkun ħafna aħjar għax jekk għandek kumpanija reġistrata Malta, tista’ titlaq mill-Italja lejn is-Saudi, u mill-Italja għal Singapore abbażi tat-trattat tal-EU aktar milli mit-trattat ta’ Malta. 

IĊ-CHAIRPERSON: Li qed jintalab illum hu biex ikun hemm accession ta’ dawn iż-żewġ pajjiżi, l-Iżlanda u n-Norveġja? Dak li qed jintalab minn dan il-Kumitat? Is-Single European Skies Policy ilha hemm, jiġifieri mhux qegħdin hawn biex niddiskutu lilha hux hekk? X’qed jintalab min-naħa tagħna?  

IL-KAPTAN CHARLES PACE: Għal xi raġuni kien hemm nuqqas u ma ġietx iffirmata l-aħħar parti ta’ dan l-agreement. Fil-fatt il-ftehim sar a four party agreement mentri qabel kien a two party agreement. Meta daħlu n-Norveġja u l-Iżlanda sar a four party agreement. Ma jistgħux jaqgħu taħt l-EU għax mhumiex fl-EU u allura sar four party agreement u nbidel it-text tiegħu. It-tibdil li sar fl-2010 kien in preparation for the addition of states minn barra l-EU. Fil-fatt rawha ġejja u ddeċidew li jibdlu t-text ħalli pajjiżi terzi jkunu jistgħu jidħlu fil-ftehim bejn l-EU u, f’dan il-każ, in-Norveġja u l-Iżlanda li llum igawdu għall-fini ta’ dan it-trattat l-istess drittijiet bħalma għandhom l-operaturi Ewropej. 

IĊ-CHAIRPERSON: inħalli f’idejn il-Membri l-oħra tal-Kumitat sabiex jekk iridu jistaqsu xi mistoqsijiet jistaqsuhom. L-Onor. Mario de Marco. 

ONOR. MARIO DE MARCO: Kulma qegħdin ngħidu huwa li dan il-ftehim, li aħna u l-Unjoni Ewropea parti minnu, il-benefiċċji tiegħu diġà huma estiżi għall-Iżlanda u n-Norveġja. X’kienet ir-raġuni li ma ġiex ratifikat min-naħa tagħna? 

IL-KAPTAN CHARLES PACE: Onestament ma nafx. U għalhekk kien hemm ċerta urġenza. Aħna rċevejna ittra mill-Kummissjoni, minn Georg Haeusler, fejn qalilna li se ssir laqgħa biex jara għalfejn Malta għadha ma rratifikatx dan it-trattat. Aħna parti mit-trattat, u fid-dokumenti tal-Ewropa hemm il-firem ta’ Malta, imma ma ddepożitajniex din il-parti finali. Jiena naħseb li aktar kien punt ta’ żvista min-naħa tagħna milli xi argument għax kif għedt inti stess Onorevoli, l-Iżlanda u n-Norveġja ilhom igawdu minn dan it-trattat issa, u għal fini ta’ avjazzjoni huma parti mill-Ewropa. Jidher li forsi kien hemm xi żball jew xi nuqqas min-naħa tagħna li ma rratifikajniex dan it-trattat li jmur lura għall-2011. Għandi l-lista tal-pajjiżi l-oħrajn bid-dati u jmorru lura għall-2011, l-2012 u l-2013! Pajjiż wieħed biss irratifika issa. Din kienet stramberija u ma nistax nifhem għaliex bqajna ma ffirmajniex.  

ONOR. MARIO DE MARCO: Il-fatt li ma rratifikajniehx kellu xi impatt fuqna? 

IL-KAPTAN CHARLES PACE: Not really għax jidħol fis-seħħ mal-iffirmar tal-ftehim. Però, hemm din il-laqgħa fit-22 ta’ Mejju u mingħajr din il-final signature ma tistax tgħid li l-proċess kollu huwa magħluq. M’hemmx impatt ħlief il-fatt li xi ħadd jista’ jistaqsi għalfejn Malta qiegħda żżomm lura. U allura jista’ jkun li jidher daqsxejn stramb li pajjiż wieħed mill-pajjiżi kollha għadu ma ffirmax dan it-trattat. 

ONOR. MARIO DE MARCO: Dan qed ngħidu għax, jekk m’iniex sejjer żball, in-Norveġja topera kunċett ta’ hub process li huwa estensiv ħafna u li jmur lil hinn mill-popolazzjoni tagħhom. 
IL-KAPTAN CHARLES PACE: Simili għall-Iżlanda. Ir-rotot l-antiki jeħduna fuq l-Iżlanda. Ħafna drabi the great circle track jiħdok hemm fuq. L-Iżlanda żviluppat suq imma ma kenux daqshekk popolari, u kien hemm falliment f’dawn il-proġetti. Imma kollha ħarsu lejha bħala stepping stone. Fl-antik kien hemm l-Irlanda li kienet a good departure point sabiex tmur New York. Illum l-ajruplani jifilħu rotot twal u allura l-hubbing m’għadux daqshekk importanti. Illum xi ħadd jista’ jitlaq fuq titjira ta’ 11-il siegħa u ma jieqaf imkien. It-teknoloġija saret ħafna aktar moderna. Ma stajtx niddistingwi l-firma ta’ Malta ta’ min hi.  

ONOR. BEPPE FENECH ADAMI: Nixtieq li nibda nifhem ftit aktar. Qabel din il-laqgħa rċevejna dokumentazzjoni li kien fiha ftehemiet man-Norveġja, mal-Armenja, mal-Qatar u mal-Ukrajna. Dan kollu kif jinkwadra mad-diskussjoni li qegħdin nagħmlu llum? 

IL-KAPTAN CHARLES PACE: L-urġenza tal-lum kienet fuq dan il-ftehim speċifiku minħabba l-laqgħa li se ssir fit-22 ta’ Mejju. 

ONOR. BEPPE FENECH ADAMI: Imma llum x’qegħdin niddiskutu? Aħna rċevejna numru ta’ dokumentazzjoni, fosthom ftehim mal-Armenja, mal-Asian countries, mal-Qatar u mal-Ukrajna. 

IĊ-CHAIRPERSON: Central u South-Eastern Asia. 

ONOR. BEPPE FENECH ADAMI: Jien li xtaqt inkun naf hu x’qegħdin niddiskutu eżatt hawnhekk għax m’iniex qed nifhem. Għalfejn ġejna ppreżentati b’sitt dokumenti, fosthom dokumenti relatati mal-Armenja, mal-Qatar u mal-Ukrajna jekk qed nitkellmu biss fuq in-Norveġja u l-Iżlanda. U fuq dawn m’għandniex dokumenti.  

IL-KAPTAN CHARLES PACE: Se ssibha taħt il-US/EU agreement. 

ONOR. CHRIS BONETT: Onor. Fenech Adami, qiegħda l-ewwel waħda. 

ONOR. BEPPE FENECH ADAMI: L-ewwel waħda hija an agreement between the United States of America ... 

ONOR. CHRIS BONETT: Iva, kompli aqra. 

ONOR. BEPPE FENECH ADAMI: “Air Transport Agreement between the United States of America, of the first part, the European Union and its Member States.”. Dak għandi bħala l-ewwel waħda. 

ONOR. CHRIS BONETT: Imma tkompli tgħid hekk “...of the second part, Iceland, of the third part, and the Kingdom of Norway, of the fourth part” għax ikunu daħlu bħala third and fourth parties to the agreement. Imbagħad hemm il-ftehemiet l-oħrajn. Man-Norveġja hemm ftehim anċillari. Imbagħad għandek il-Common Aviation Area Agreement bejn l-Ewropa, l-istati membri u l-Armenja. Għandek ukoll mas-Southeast Asian Nations, mal-Qatar u mal-Ukrajna. Dawn kollha ġew iffirmati imma għadhom ma ġewx irratifikati mill-Parlament. 

IL-KAPTAN CHARLES PACE: Fuq din hemm pressjoni fuqha peress li hemm deadline.  The others are in play. 

ONOR. BEPPE FENECH ADAMI: Jiġifieri aħna x’qed nirratifikaw vis-à-vis l-Ukrajna, il-Qatar u l-Asian Nations? 

IĊ-CHAIRPERSON: Se jkollna oħrajn x’nirratifikaw? 

IL-KAPTAN CHARLES PACE: Iva, suppost se jiġu oħrajn. 

ONOR. BEPPE FENECH ADAMI: Hekk qed niddiskutu llum jew għad irridu niddiskutuhom? 

KAPTAN CHARLES PACE: L-EU trid tagħmel it-trattat hi f’isem l-istati membri. Jekk ikollkom xi oġġezzjonijiet li, ġeneralment, ma jkunx hemm oġġezzjonijiet, għax din hija straight forward … 

IĊ-CHAIRPERSON: Minn dak li spjegajt illum qed niddiskutu n-Norveġja u l-Iżlanda. Id-dokumentazzjoni l-oħra li għaddejtilna se niddiskutuha darb’oħra?  

ONOR. BEPPE FENECH ADAMI: Ejja nkunu ċari, illum qegħdin nitkellmu fuq l-Iżlanda u n-Norveġja, jiġifieri żewġ dokumenti mis-sitta li rċevejna. 

IL-KAPTAN CHARLES PACE: Peress li għandek skadenza fit-22 ta’ Mejju. 

ONOR. BEPPE FENECH ADAMI: Għall-fini tal-Minuti importanti li niċċaraw li minkejja li ġew iċċirkolati lilna sitt dokumenti, illum qed nitkellmu biss fuq tnejn minnhom. 

IĊ-CHAIRPERSON: Inti qed tgħid li l-mertu ta’ dak li qed jiġi diskuss illum huwa fuq in-Norveġja u l-Iżlanda. Għalhekk is-Segretarju jista’ jivverbalizzaha f’dak is-sens. 

ONOR. BEPPE FENECH ADAMI: Jiena nsibha stramba li m’hemmx raġuni għalfejn m’għamilna xejn mill-2010/2011 sal-lum. Forsi you’ll be enquiring as to why this has fallen so back? Dan il-pass li qed nagħmlu hemm xi implikazzjoni, pożittiva jew negattiva, f’dak li għandu x’jaqsam mal-aircraft registration bħala pajjiż? Jista’ jkun li l-Gvern qagħad lura minħabba f’hekk? 

IL-KAPTAN CHARLES PACE: Le. 

ONOR. BEPPE FENECH ADAMI: U hemm xi implikazzjoni, pożittiva jew negattiva? 

IL-KAPTAN CHARLES PACE: L-ewwel nett it-trattat huwa ffirmat, jiġifieri we’re not going to go back and tell them to redo dak li sar fl-2007. Illum qegħdin nitkellmu fuq li nżidu żewġ pajjiżi. Ir-reġistru, kważi kważi ngħidlek aħjar għax, kif għidt lill-Onor. de Marco, aħna għandna kważi 900 ajruplan, ftit minnhom huma locally based, and they all eat off these agreements li jeżistu barra minn Malta. Pereżempju, bħalissa għandna flotta li qiegħda s-Saudi Arabja u għandna flotta oħra fis-South America. Peress li ħafna ajruplani huma grounded minħabba l-magni, they leased l-ajruplani tagħna. 

Jekk tiftaħ il-flight radar u tmur fuq il-Mexico tara cluster ta’ xi 20 ajruplan li huma reġistrati Malta. L-Indja hemm ajruplani tagħna li qegħdin joperaw minn hemmhekk. Dawn il-ftehemiet m’hemmx fruntieri, nistgħu mmorru u bħala Malti nista’ nopera mill-Italja. Pereżempju, il-Wizz Air Malta għandha r-rotot kollha lejn il-Lvant. Anke lejn is-Saudi operati mill-Wizz Air Malta, bin-9H bil-bandiera Maltija, però joħorġu mir-Rumanija u mill-Polonja. Fl-aħħar mill-aħħar mingħajr dawn l-agreements ma jkunux jistgħu joperaw. Qabel kien jgħidlek li inti m’intix Polakk u allura ma tistax topera.  

ONOR. BEPPE FENECH ADAMI: Allura it has a positive implication. 
IL-KAPTAN CHARLES PACE: A very positive implication. 

ONOR. BEPPE FENECH ADAMI: Fil-mument li jidħlu taħt din il-kappa n-Norveġja u l-Iżlanda, it will extend the free movement of aircrafts registered in these countries within the EU. Therefore, that increases positive competition. 

IL-KAPTAN CHARLES PACE: Jiena naqbel mal-positive competition. Naħseb li hu minnu. Fil-fatt kellna żewġ kumpaniji mill-Iżlanda li ġew Malta għax … 

ONOR. BEPPE FENECH ADAMI: X’jiġri issa? 

IL-KAPTAN CHARLES PACE: Huma Maltin għal fini ta’ kollox għalkemm il-flus huma minn barra. 

ONOR. BEPPE FENECH ADAMI: Is there a potential that now with this specification they will move out of Malta? 

IL-KAPTAN CHARLES PACE: Le, għax hemm affarijiet oħra, bħal pereżempju, double taxation agreements, li we are better than anyone else. Pereżempju, speċifikament wieħed minnhom għandu ħafna xogħol ġewwa s-Saudi Arabja. Malta għandha relazzjonijiet ħafna aħjar mas-Saudi Arabja, u allura Malta qiegħda f’pożizzjoni aħjar.

IĊ-CHAIRPERSON: Mill-aspett fiskali. 

IL-KAPTAN CHARLES PACE: We have hit over the last  20 odd years good things inside a legislation that made us where we are today. Dan ma ġarax mil-lum għal għada u li jkollok l-opportunità li topera in a free market is good for them to be operators. 

ONOR. MARIO DE MARCO: Il-vantaġġ li n-Norveġja u l-Iżlanda huma aktar attraenti biex nattiraw aktar linji tal-ajru li jibbażaw hawnhekk għax ir-reach ta’ dawn il-linji tal-ajru li jirreġistraw jew anke ajruplani li jiġu reġistrati hawnhekk, ikunu jistgħu jiġu bbażati f’dawn il-pajjiżi. U mingħajr din ir-ratifika dak il-vantaġġ ma nkunux nistgħu neħduh bħalissa. 

IL-KAPTAN CHARLES PACE: Ħa nurik l-oppost. Il-Libja Malta hija single designation. Teknikament l-uniċi żewġ airlines li jistgħu joperaw rotot bejn il-Libja u Malta huma l-Air Malta u l-Libyan Airlines. Allura another carrier, pereżempju, xi ħadd mill-Italja, ma jistax jiġi hawn u jgħid li jrid jopera bejn Malta u l-Libja għax se ngħidlu li aħna għandna a single designation air service agreement u allura ma jistax jopera. 

ONOR. MARIO DE MARCO: Kieku l-Libja tiġi parti minn dan il-ftehim bħalma hija n-Norveġja u l-Iżlanda, imbagħad ikun jista’ jopera. 

IL-KAPTAN CHARLES PACE: Kultant jilagħbu l-logħba li ma jridux. Pereżempju, it-Tuneżija, kull darba li jersqu jaslu sal-aħħar biċċa u mbagħad they fall out at the last hurdle. Fl-opinjoni tagħna jkunu qed juru li ma jridux jiffirmaw ftehim mal-Unjoni Ewropea għax possibbilment qed jibżgħu mill-kompetizzjoni. Bħalma qal l-Onor. Fenech Adami, hemm min jibża’ mill-kompetizzjoni. L-istess il-Ghana. Jiena ffirmajt MOU mal-Ghana imma ma ridux li mmorru the next step to a full blown air service agreement għax la hemm MOU għalihom kien biżżejjed għax hekk setgħu jagħmlu li jridu. Mentri jekk idaħħlu ASA jkollhom idaħħlu l-European clauses u jfisser li l-Ghana Airlines ikollha kompetizzjoni mill-big shots tal-Ewropa. 

Jien nemmen fl-open market u nemmen li l-kompetizzjoni għandha tkun miftuħa. M’għadnix nemmen fin-national carriers as such. Naħseb li kulħadd għandu jkun liberu. Dik l-opinjoni tiegħi. 

IĊ-CHAIRPERSON: Għandkom xi ħaġa oħra? 

ONOR. BEPPE FENECH ADAMI: Jien qed nifhem li dan il-ftehim għandu safety implications, għandu consumer rights implications u, importanti wkoll, the right or no right of state  subsidy to airlines. Tista’ telabora ftit fuq dawn it-tliet punti, jekk jogħġbok? 

IL-KAPTAN CHARLES PACE: Ilqatthom kollha. Għandek l-open skies … Għandi eżatt dak li qed tgħid inti. The EU/US Transport Agreement,  often referred to as "Open Skies", allows airlines from both the European Union and the United States to operate freely between any city in the respective regions. This means airlines can fly between any EU city and any US city and also continue flights beyond their initial destination. The agreement eliminates restrictions on routes, capacity, and pricing, allowing airlines to compete more freely.  Hawnhekk jidħol il-pricing and competition  biex ma jkunx hemm … 

IĊ-CHAIRPERSON: Skużani se ninterrompik imma pricing biss jew anke f’dak li għandu x’jaqsam mal-passenger rights, jiġifieri delays u cancelations? 

IL-KAPTAN CHARLES PACE: It promotes fair competition, jiġifieri għandek dak l-element li ma tkunx anti-competitive. It ensures that there are high safety and security protocols. They both recognise each other għax anke l-Iżlanda u n-Norveġja huma parti mill-Asia Agreement fejn għandek environmental co-operation, encourages sustainable practices, consumer protection, provides passenger rights, dispute resolution mechanisms, co-chairing an alliance - li tista’ tinkludi outside of those two regions għax jista’ jkollok il-quantas co-chairing inside an agreement between operators - u cargo services. Il-cargo kulħadd induna, anke waqt il-COVID-19, kemm huwa importanti li jkollok links għall-cargo bejn il-pajjiżi. 

Illum il-ġurnata bl-inkwiet li għandna fil-Gulf, ċerta rush cargo jista’ jitgħabba fuq ajruplan u jevita li joqgħod jgħaddi bil-baħar u jdum. Bħalissa għandna problema bil-mediċini, bl-isotopes, jiġifieri jkollok dawn is-sitwazzjonijiet fejn tidħol is-saħħa li għallinqas tkun tista’ tuża l-ajru u ma toqgħodx tistenna l-baħar. 

ONOR. BEPPE FENECH ADAMI: U state aid? 

IL-KAPTAN CHARLES PACE: Naħseb li dik tidħol taħt il-practices. State aid mhux suppost jingħata ħlief f’ċerti sitwazzjonijiet, bħalma kellna fi żmien il-COVID-19. Fil-fatt bħalissa hemm dibattitu għaddej għax ir-Ryanair rebħu żewġ kawżi reċentement kontra l-istate aid; waħda kontra KLM Air France u l-oħra kontra l-Lufthansa. F’dawn il-ftehemiet l-istate aid in basic operations ma jkunx ikkontemplat għax dik hija prattika ħażina. During COVID-19 it was a different ball game. Ħafna mill-istate aid ngħata b’self jew b’shares. Fil-każ tal-Lufthansa l-Gvern Ġermaniż tahom l-għajnuna imma ħa ammont ta’ shares in lieu of. Illum għad fadal billions x’jingħataw lura mis-self tal-COVID-19! 

Fil-fatt għandek ħafna airlines who are in a very bad place. The Lufthansa group lost €750 million in the first quarter of this year. Air France KLM lost €390 million in the first quarter. Il-Lufthansa tilfu €350 million minnhom minħabba l-istrikes li kellhom ftit taż-żmien ilu. The airline industry is still recovering from COVID-19. Għalkemm the numbers are there, the profits are not there. Maybe one or two airlines, like Ryanair, li l-cost base tagħha tant huwa baxx li ... 
IĊ-CHAIRPERSON: Hawn aktar rimarki jew mistoqsijiet? (Onor. Membri: Le) Nirringrazzja lill-Membri preżenti għal-laqgħa produttiva u interessanti li kellna. Nirringrazzja lil-Ministru Bonnet u lill-Kaptan Pace tal-attendenza tagħhom.  Nirringrazzjakom.

Fit-3.32 p.m. il‑Kumitat aġġorna għal data li kellha tiġi komunikata aktar tard.

